
2015, Nu. 39 

 

O SE TULAFONO e teuteu ai le Tulafono o Tamaiti 1961 

(“Tulafono”).                                                [04 Setema 2015] 

 

UA FAIA e le Fono Aoao Faitulafono a Samoa i totonu o le 

Palemene ua potopoto e faapea: 

 

1. Igoa puupuu ma le amataga-(1) E mafai ona taua lenei 

Tulafono o le Tulafono o Teuteuga o le Tulafono o Tamaiti 2015.  

(2) O lenei Tulafono e amata faamamaluina i le aso e tuuina i 

ai le maliega a Le Ao o le Malo. 

 

2. Ua teuteuina le fuaiupu 2 - I totonu o le fuaiupu 2 o le 

Tulafono, mo le faamatalaina o “vaegatama i atunuu i fafo”, ia 

suia e faapea:  

 

““vaegatama i atunuu i fafo” o lona uiga o so o se talosaga 

mo le vaegatama o se tamaitiiti pe afai e le o ni 

tagatanuu le tagata talosaga po o tagata talosaga 

uma;”. 

3. Ua teuteuina le fuaiupu 7A - I totonu o le fuaiupu 7A o le 

Tulafono, i le tuanai ai o le faafuaiupu (4) ia faaofi e faapea:  

 

“(5) I le alofia ai o se tulaga masalomia, e lē tagofiaina se 

poloaiga o vaegatama e avea ma vaegatama e faia i atunuu i 

fafo pe afai o le toatasi o ē o lo o talosaga mo le poloaiga o 

vaegatama, o se tagatanuu.”. 

 

4. Soloaiga - O so o se poloaiga o vaegatama e faia a o 

lumanai ai le amata faamamaluina o lenei Tulafono, e faasino i se 

talosaga mo le vaetamaina o se tamaitiiti, ua faia e ni tagata 

talosaga se toalua (2), lea o le toatasi o i laua o se tagatanuu, e 

tagofiaina le vaegatama e faapea e le o se vaegatama ua faia i 

atunuu i fafo.  

 

__________ 

 
O le Tulafono o Teuteuga o le Tulafono o Tamaiti 2015 

o lo o faafoeina e le Matagaluega o Faamasinoga 

ma Pulega Tau Faamasinoga. 

 

 

 
Lolomiina e le Failautusi o le Fono Aoao Faitulafono, 

i le pule a le Fono Aoao Faitulafono. 


